ՏԵՂԵԿԱՆՔ

«Միջազգային առողջապահական կանոնների համաձայն առանձին պետական կառավարման մարմինների իրավասությունները սահմանելու մասին» Հայաստանի Հանրապետության կառավարության արձանագրային որոշման նախագծի  վերաբերյալ շահագրգիռ գերատեսչությունների առարկությունների և առաջարկությունների մասին

	Առարկության, առաջարկության հեղինակը Գրության ստացման ամսաթիվը, գրության համարը
	Առարկության, առաջարկության բովանդակությունը
	    Եզրակացություն
	Կատարված փոփոխությունները

	ՀՀ տարածքային կառավարման նախարար

11.12.2012թ.

N 03/15/6508-12 և 

24.12.2012թ.

N 03/15/6779-12
	1.Նախագծի հավելվածի երրորդ գլխով սահմանված իրավասությունները ՀՀ տարածքային կառավարման նախարարությանը վերապահելը համարում ենք աննպատակահարմար, քանի որ դրանք դուրս են օրենսդրությամբ  նախարարությանը վերապահված լիազորությունների  շրջանակներից: Որոշ գործառույթներ ենթադրում են նաև որոշակի մասնագիիտական գիտելիքների առկայություն, որոնք բացակայում են նախարարությունում: Հետևաբար առաջարկում ենք, որ նախագծի հավելվածի երրորդ գլխում  նախատեսված գործառույթները իրագործի ՀՀ առողջապահության նախարարությունը

2. ՀՀ կառավարության «Միջազգային առողջապահական կանոնների տեսակետից առանձին ոլորտների իրավասությունները սահամանելու մասին» որոշման նախագծի «III Տարածքային կառավարման նախարարության իրավասություններ» գլուխը առաջարկում ենք խմբագրել կից ներկայացվող առաջարկություններին համապատասխան.

1. Մասնակցում է միջազգային առողջապահական կանոնների տեսակետից տարածքային կառավարման մարմնի կողմից ընդունված իրավական ակտերի գնահատման, վերանայման և լրամշակաման աշխատանքներին.
2.  Մասնակցում է մարզում/ քաղաքում գործող կառույցների` Կանոնների վերաբերյալ իրազեկման գործընթացին` աջակցելով Ազգային համակարգող մարմնին.
3. Մասնակցում է տարածքային կառավարման մարմնում հանրային առողջապահության ոլորտում միջազգային նշանակության արտակարգ իրավիճակ ներկայացնող դեպքերի էլեկտրոնային բազայի ձևավորման աշխատանքներին.
4. Մասնակցում է կենսաբանական, քիմիական և ճառագայթային գործոնով պայմանավորված հանրային առողջապահության ոլորտում միջազգային նշանակության արտակարգ իրավիճակների առաջացման սցենարով բազմոլորտ վարժանքների կազմակերպման աշխատանքներին.
5. Մասնակցում է համաճարակների պատրաստվածության ընդհանուր ծրագրի մշակման և ներդրման աշխատանքներին.
6. Մասնակցում է կենսաբանական քիմիական, վտանգների ժամանակ հանրային առողջապահության ոլորտում արտակարգ իրավիճակների ծրագրի մշակման և ներդրման աշխատանքներին.
7. Աջակցում է վարակիչ հիվանդությունների կանխարգելման և դրանց դեմ պայքարի աշխատանքներում բնակչության ընդգրկմանը.
8. Աջակցում է պետական կառավարման մարմիններին բռնկումների/ համաճարակների նախապատրաստության և դրանց դեմ պայքարի գործընթացում. 

1) Առողջապահության կամ գյուղատնտեսության ոլորտում պետական կառավարման մարմնի առաջարկությամբ կամ իր նախաձեռնությամբ ձևավորում է առանձին հարցերին վերաբերող մշտական կամ ժամանակավոր արտակարգ հակահամաճարակային շտաբ և համակարգում է դրա գործունեությունը. 

2) Քննության է առնում բռնկումների/ համաճարակների, վարակիչ հիվանդությունների, քիմիական, ճառագայթային ախտահարումների առանձին խնդիրների վերաբերյալ հարցեր. 

9. Մասնակցում է բժշկահիգիենիկ կրթության ծրագրեր, գյուղական համայնքներում բնակչության և գյուղապետերի իրազեկվածության բարձրացման ծրագրերի մշակման և ներդնման աշխատանքներին. 

 
	1.Առաջարկությունն ընդունվել է:

2. Առաջարկությունն ընդունվել է:


	1.Առաջարկության հիման վրա վերանայվել են նախագծի հավելվածի երրորդ գլխով սահմանված իրավասությունները. դրանք սահմանվել են որպես Տարածքային կառավարման և տեղական ինքնակառավարման մարմինների իրավասություններ՝ հիմք ընդունելով Հայաստանի Հանրապետության գործող օրենսդրությունը: 

2. Որոշման նախագծի «III Տարածքային կառավարման նախարարության իրավասիություններ» գլուխը ՀՀ տարածքային նախարարության առաջարկությունների հիման վրա խմբագրվել է: 

	ՀՀ արտակարգ իրավիճակների նախարար

04.12.2012 թ.

N 1/17.6/6205-12
	Դիտողություններ և առաջարկություններ չկան
	-
	-

	ՀՀ պետական եկամուտների կոմիտեի նախագահ

05.12.2012 թ.

N 01/3-2/13008-12
	Դիտողություններ և առաջարկություններ չկան
	-
	-

	ՀՀ բնապահպանության նախարար
26.11.2012թ. 

N 1/01.2/12014-12
	Դիտողություններ և առաջարկություններ չկան
	-
	-

	ՀՀ ֆինանսների նախարար
12.12.2012 թ.

N 1/4.3-1/16233-12

	Դիտողություններ և առաջարկություններ չկան
	-
	-

	ՀՀ էկոնոմիկայի նախարար
07.12.2012թ. 

N 03/15.1.3/6892-12
	1. Հայաստանի Հանրապետության տարածքում և Հայաստանի Հանրապետությունից դուրս  զբոսաշրջային խմբում վարակիչ հիվանդության, քիմիական, ճառագայթային ախտահարման կասկածելի կամ հաստատված դեպքերի մասին Ազգային համակարգող մարմնին, ՀՀ էկոնոմիկայի նախարարությանը և ՀՀ արտաքին գործերի նախարարությանը տեղեկատվությունը, համաձայն Հայաստանի Հանրապետության 2011 թվականի փետրվարի 3-ի N 219-Ն որոշման 14-րդ և 15-րդ կետերի, հաղորդում է զբոսաշրջային օպերատորը: 
Ելնելով վերոգրյալից` առաջարկում ենք «Միջազգային առողջապահական կանոնների տեսակետից առանձին ոլորտների իրավասությունները սահամանելու մասին» Հայաստանի Հանրապետության կառավարության որոշման նախագծի հավելված 1-ի 120-րդ կետի 3-րդ ենթակետը հանել ամբողջությամբ:

2. Միաժամանակ առաջարում ենք նախագծի հավելված 1-ի 119-րդ կետում ճիշտ նշել իրավական ակտի կրճատ անվանումը:
	1. Առաջարկությունն ընդունվել է:

2. Առաջարկությունն ընդունվել է:
	1. Նախագծի հավելված 1-ի 120-րդ կետի 3-րդ ենթակետը հանվել է:
2. Նախագծի հավելված 1-ի 119-րդ (ներկայիս` 129-րդ) կետում իրավական ակտի կրճատ անվանումը ճշտվել է: 

	ՀՀ կրթության և գիտության նախարար
17.12.2012թ. 

N 01/05.1/15045-12
	1. 9-րդ կետի «Ապահովում է» բառը փոխարինել «Աջակցում է» բառով;

2. 13-րդ գլխում ավելացնել նոր կետ հետևյալ բովանդակությամբ. «Ապահովում է նախնական և միջին մասնագիտական բժշկական կադրերի պատրաստումը` միջազգային առողջապահական կանոնների ներդրման շրջանակներում»:
3. XIII բաժնում «կրթական կազմակերպություն» բառերը փոխել «ուսումնական հաստատություն» բառերով:
4. 158  և 159 կետերում «կրթության և գիտության կազմակերպությունների» բառերը  փոխարինել «ուսումնական հաստատությունների» բառերով:
5. 163 կետը շարադրել նոր խմբագրությամբ. «վերահսկողություն է իրականացնում լիազոր մարմնի և  ուսումնական հաստատության կողմից բուժկետերի գործունեության ապահովման նկատմամբ»:

6. 164 կետը շարադրել նոր խմբագրությամբ. «Վերահսկողություն է իրականացնում ուսումնական հաստատության կողմից բժշկական (այդ թվում առողջապահական) փաստաթղթերի ճիշտ վարման նկատմամբ»:
7. 165 կետը շարադրել նոր խմբագրությամբ. «Վերահսկողություն է իրականացնում լիազոր մարմնի և  ուսումնական հաստատության կողմից  ուսումնական հաստատություններում սանիտարական նորմերի պահանջների ապահովման և կատարման նկատմամբ»:
8. 166-րդ կետում «հաստատությունների» բառից առաջ ավելացնել «ուսումնական» բառը:
9. 166-րդ կետում «Ապահովում է» բառից առաջ ավելացնել «Օրենքով սահմանված կարգով» բառերը:
10. 169-րդ կետը շարադրել նոր խմբագրությամբ. «Վերահսկողություն է իրականացնում լիազոր մարմնի և ուսումնական հաստատության կողմից սաների, ուսանողների և ուսուցչական, դասախոսական անձնակազմի նախնական և պարբերական բժշկական զննությունների կազմակերպման նկատմամբ»: 


	1. Առաջարկությունն ընդունվել է:
2. Առաջարկությունն ընդունվել է:
3. Առաջարկությունն ընդունվել է:
4. Առաջարկությունն ընդունվել է:
5. Առաջարկությունն ընդունվել է:
6. Առաջարկությունն ընդունվել է:

7. Առաջարկությունն ընդունվել է:

8. Առաջարկությունն ընդունվել է:

9. Առաջարկությունն ընդունվել է:

10. Առաջարկությունն ընդունվել է:


	1. 9-րդ կետի «Ապահովում է» բառը փոխարինվել է «Աջակցում է» բառով;

2. 13-րդ գլխում լրացվել է նոր կետ հետևյալ բովանդակությամբ. «184.Ապահովում է նախնական և միջին մասնագիտական բժշկական կադրերի պատրաստումը` միջազգային առողջապահական կանոնների ներդրման շրջանակներում»:
3. XIII բաժնում «կրթական կազմակերպություն» բառերը փոխարինվել են «ուսումնական հաստատություն» բառերով:
4. 158  և 159 (ներկայիս` 172, 173) կետերում «կրթության և գիտության կազմակերպությունների» բառերը  փոխարինվել են «ուսումնական հաստատությունների» բառերով:
5. 163 (ներկայիս` 177-րդ) կետը շարադրվել է նոր խմբագրությամբ. «վերահսկողություն է իրականացնում լիազոր մարմնի և  ուսումնական հաստատության կողմից բուժկետերի գործունեության ապահովման նկատմամբ»:
6. 164 (178-րդ) կետը շարադրվել է նոր խմբագրությամբ. «Վերահսկողություն է իրականացնում ուսումնական հաստատության կողմից բժշկական (այդ թվում առողջապահական) փաստաթղթերի ճիշտ վարման նկատմամբ»:
7. 165 (179-րդ) կետը շարադրվել է նոր խմբագրությամբ. «Վերահսկողություն է իրականացնում լիազոր մարմնի և  ուսումնական հաստատության կողմից  ուսումնական հաստատություններում սանիտարական նորմերի պահանջների ապահովման և կատարման նկատմամբ»:
8. 166-րդ (180-րդ) կետում «հաստատությունների» բառից առաջ ավելացնել «ուսումնական» բառը:
9. 166-րդ (180-րդ)  կետում «Ապահովում է» բառից առաջ ավելացվել  են «Օրենքով սահմանված կարգով» բառերը;

10. 169-րդ (183-րդ) կետը շարադրվել է նոր խմբագրությամբ. «Վերահսկողություն է իրականացնում լիազոր մարմնի և ուսումնական հաստատության կողմից սաների, ուսանողների և ուսուցչական, դասախոսական անձնակազմի նախնական և պարբերական բժշկական զննությունների կազմակերպման նկատմամբ»:

	ՀՀ էներգետիկայի և բնական պաշարների նախարար

10.12.2012թ. 

N 02/22.2/5349-12
	1. Նախագծի Հավելված 1-ի VII-րդ  գլխի 123-րդ կետը հանել, քանի որ էներգետիակայի բնագավառում լիցենզավորումը իրականացնում է Հայաստանի Հանրապետության Հանրային ծառայությունները կարգավորող հանձնաժողովը, իսկ էներգետիկ շուկայում ծառայություններ իրականացնող ընկերությունների լիցենզիայի պայմանները ամրագրված են «Էներգետիկայի մասին» ՀՀ օրենքով, ուստի ՀՀ կառավարության որոշմամբ լիցենզիայի նոր պայմաններ սահմանել հնարավոր չէ:

2. 124-րդ կետը շարադրել հետևյալ խմբագրությամբ` ՀՀ էներգետիկայի և բնական պաշարների նախարարությունը իրեն վերապահված բնագավառում մշակում է նորմատիվ իրավական ակտերի նախագծեր՝ ուղղված տեխնածին ազդեցության նվազեցմանը, քանի որ  ՀՀ էներգետիկայի և բնական պաշարների նախարարությունը շրջակա միջավայրի, մարդու առողջության վրա տեխնածին ազդեցության նվազեցման ապահովման գործառույթներ չունի:

3. 125-րդ կետից հանել օրենքով սահմանված կարգով ընդունում է էներգախնայողության Ազգային ստանդարտներ արտահայտությունը, քանի որ Ազգային ստանդարտները ընդունում և գործողության մեջ է դնում Ստանդարտացման ազգային մարմինը Ստանդարտացման մասին ՀՀ օրենքի 10-րդ հոդվածի պահանջներին համապատասխան:

4. 126-րդ կետը շարադրել հետևյալ խմբագրությամբ` Իրականացնում է մարդկանց կյանքի, գույքի և շրջակա միջավայրի` տեխնիկական կանոնակարգերով և oրենuդրական այլ ակտերով uահմանված անվտանգության նորմերի պահպանման վերահսկողությունը:

5. 127-րդ և 128-րդ կետերը անհրաժեշտ է համապատասխանեցնել ՀՀ էներգետիկայի և բնական պաշարների նախարարության կանոնադրությամբ սահմանված գործառույթներին: 
	1. Առաջարկությունն ընդունվել է:
2. Առաջարկությունն ընդունվել է:
3. Առաջարկությունն ընդունվել է:
4. Առաջարկությունն ընդունվել է:
5. Առաջարկությունն ընդունվել է:

	1. Նախագծի Հավելված 1-ի VII-րդ  գլխի 123-րդ կետը հանվել է:
2. 124-րդ  (133-րդ) կետը շարադրվել է հետևյալ խմբագրությամբ` Հայաստանի Հանրապետության էներգետիկայի և բնական պաշարների նախարարությունը իրեն վերապահված բնագավառում մշակում է նորմատիվ իրավական ակտերի նախագծեր՝ ուղղված տեխնածին ազդեցության նվազեցմանը:
3. 125-րդ կետից հանվել է օրենքով սահմանված կարգով ընդունում է էներգախնայողության Ազգային ստանդարտներ արտահայտությունը:

4. 126-րդ (135-րդ) կետը շարադրվել է հետևյալ խմբագրությամբ` Իրականացնում է մարդկանց կյանքի, գույքի և շրջակա միջավայրի` տեխնիկական կանոնակարգերով և oրենuդրական այլ ակտերով uահմանված անվտանգության նորմերի պահպանման վերահսկողությունը:
5. 127-րդ և 128-րդ (ներկայիս` 136-րդ) կետերը համապատասխանեցվել են ՀՀ էներգետիկայի և բնական պաշարների նախարարության կանոնադրությամբ սահմանված գործառույթներին: Վերջինիս արդյունքում 127-րդ կետը հանվել է:

	ՀՀ ազգային անվտանգության ծառայության տնօրեն
07.12.2012թ.

N 11/805
	Դիտողություններ և առաջարկություններ չկան
	-
	-

	ՀՀ կառավարությանն առընթեր ՀՀ  ոստիկանության պետ

10.12.2012թ.

N 24/2109
	Դիտողություններ և առաջարկություններ չկան
	-
	-

	ՀՀ կառավարությանն առընթեր քաղաքացիական ավիացիայի գլխավոր վարչության պետ
06.12.2012թ.

N 1.1/5.1/1723-12
	Դիտողություններ և առաջարկություններ չկան
	-
	-

	ՀՀ կառավարությանն առընթեր Միջուկային անվտանգության կարգավորման պետական կոմիտեի նախագահ
05.12.2012թ. 

N 08-Մ.73

	1. Հավելվածի 46–րդ կետից հետո լրացնել նոր 46.1 կետ հետևյալ բովանդակությամբ. «Միջուկային և ճառագայթային վթարների/միջադեպերի դեպքում իրականացնում է Հայաստանի Հանրապետության կառավարության 2005 թվականի դեկտեմբերի22-ի «Հայկական ատոմային էլեկտրոկայանի միջուկային և (կամ) ճառագայթային վթարների դեպքում ազգային պլանը» (Հայկական ատոմային էլեկտրոկայանի արտաքին վթարային պլանը) հաստատելու մասին» N 2328-Նորոշմամբ հաստատված կարգով ճառագայթահարված անձանց բուժման հետ կապված գործառույթներ:

2. Հավելվածի 171-րդ կետում հստակեցման կարիք ունի «-կենսաբանական, քիմիական և ճառագայթային գործոնների տեղափոխման գործընթացը» արտահայտությունը:

3. Հավելվածի 181-րդ կետում «այդտեղ» բառը փոխարինել «աղտոտված տարածքների» բառերով և «գնահատում» բառից հետո լրացնել «և պաշտպանական միջոցառումների մասին առաջարկությունների տրամադրում Հայաստանի Հանրապետության կառավարությանն ու Հայաստանի Հանրապետության  արտակարգ իրավիճակների նախարարությանը» բառերը:

4. Հավելվածի 181-րդ կետում լրացնել նոր 181.1 և 181.2 կետեր հետևյալ բովանդակությամբ. «181.1 Մասնակցում է Համընդհանուր լաբորատոր ցանցի ստեղծման գործընթացին` բնակչության և արտաքին միջավայրի ճառագայթային մոնիտորինգի ռեֆերենս լաբորատորիայի ստեղծման մասով»

 «181.2 Իրականացնում է Հայաստանի Հանրապետության  տարածքում կարգավորող վերահսկողությունից դուրս գտնվող ռադիոակտիվ նյութերի հայտնաբերման, վնասազերծման հետ կապված Հայաստանի Հանրապետության  կառավարության 2007 թվականի մայիսի 3-ի «Ռադիոակտիվ նյութերի հայտնաբերման և վնասազերծման կարգը հաստատելու մասին» N 553-Ն որոշմամբ ամրագրված իր գործառույթները:»
	1. Առաջարկությունն ընդունվել է:
2. Առաջարկույթունն ընդունվել է:
3. Առաջարկությունն ընդունվել է:
4.Առաջարկությունն ընդունվել է:


	1. Հավելվածի 46–րդ կետից հետո լրացվել է նոր կետ հետևյալ բովանդակությամբ. «Միջուկային և ճառագայթային վթարների/միջադեպերի դեպքում իրականացնում է Հայաստանի Հանրապետության կառավարության 2005 թվականի դեկտեմբերի22-ի «Հայկական ատոմային էլեկտրոկայանի միջուկային և (կամ) ճառագայթային վթարների դեպքում ազգային պլանը» (Հայկական ատոմային էլեկտրոկայանի արտաքին վթարային պլանը) հաստատելու մասին» N 2328-Նորոշմամբ հաստատված կարգով ճառագայթահարված անձանց բուժման հետ կապված գործառույթներ:

2. Հավելվածի 171-րդ կետը (ներկայիս` 185-րդ) Տրանսպորտի և կապի նախարարության առաջարկությունների հիման վրա ամբողջությամբ վերախմբագրվել է:
3. Հավելվածի 181-րդ (ներկայիս` 194-րդ) կետում «այդտեղ» բառը փոխարինվել է «աղտոտված տարածքների» բառերով և «գնահատում» բառից հետո լրացվել են «և պաշտպանական միջոցառումների մասին առաջարկությունների տրամադրում Հայաստանի Հանրապետության կառավարությանն ու Հայաստանի Հանրապետության  արտակարգ իրավիճակների նախարարությանը» բառերը:

4. Հավելվածի 181-րդ կետից հետո լրացվել են կետեր հետևյալ բովանդակությամբ. «195. Մասնակցում է Համընդհանուր լաբորատոր ցանցի ստեղծման գործընթացին` բնակչության և արտաքին միջավայրի ճառագայթային մոնիտորինգի ռեֆերենս լաբորատորիայի ստեղծման մասով» և «196. Իրականացնում է Հայաստանի Հանրապետության  տարածքում կարգավորող վերահսկողությունից դուրս գտնվող ռադիոակտիվ նյութերի հայտնաբերման, վնասազերծման հետ կապված Հայաստանի Հանրապետության  կառավարության 2007 թվականի մայիսի 3-ի «Ռադիոակտիվ նյութերի հայտնաբերման և վնասազերծման կարգը հաստատելու մասին» N 553-Ն որոշմամբ ամրագրված իր գործառույթները:»

	ՀՀ գյուղատնտեսության նախարար
19.12.2012թ. 

N ՍԿ/6635-12
	1. Նախագծի հավելվածի՝ 17-րդ կետում հստակեցնել «սննդային գործոնով պայմանավորված վարակիչ և ոչ վարակիչ զանգվածային հիվանդությունների և թունավորումների կանխարգելման նպատակով սանիտարահիգիենիկ և հակահամաճարակային միջոցառումների կազմակերպում:» ձևակերպումը, ՀՀ առողջապահության նախարարության և ՀՀ ԳՆ սննդամթերքի անվտանգության պետական ծառայության (այսուհետ՝ Ծառայություն) գործառույթների  կրկնորդումից խուսափելու նպատակով.

2. 30-րդ կետը շարադրել հետևյալ խմբագրությամբ՝
«Մասնակցում է արտակարգ իրավիճակի դեպք հանդիսացող մարդու կամ կենդանիների վարակիչ հիվանդությունների առողջապահական և անասնաբուժական ինտեգրացված հսկողության գործընթացին:».

3. 36-րդ կետում Կազմակերպում է բառից հետո լրացնել մարդկանց համար բառերը.

4. 38-րդ կետը շարադրել հետևյալ խմբագրությամբ՝
«Կազմակերպում և իրականացնում է վարակիչ հիվանդությունների, թունավորումների առաջացման ու դրանց տարածման պատճառների և պայմանների բացահայտում (հայտնաբերում) ու քննում, բնակչության առողջության վրա շրջակա միջավայրի գործոնների ազդեցության սոցիալ-հիգիենիկ զննումներ (մոնիտորինգի), դրանց արդյունքների գիտական հիմնավորված վերլուծություն, ռիսկերի գնահատում և կառավարում:».

5. 44-րդ կետում Հայաստանի Հանրապետության բառերից առաջ լրացնել Իրականացնում է բառերը.

6.  46-րդ կետը շարադրել հետևյալ խմբագրությամբ՝

«Իրականացնում է սննդամթերքի հետ կապված հանրային առողջության ոլորտում գերակա գիտականորեն հիմնավորված վերլուծություն, գնահատում և կառավարում:».

7.  58-րդ կետը շարադրել հետևյալ խմբագրությամբ՝
«Աջակցում է մարդկանց և կենդանիների վարակիչ հիվանդությունների կանխարգելման և դրանց դեմ պայքարի աշխատանքներում բնակչության ընդգրկմանը:».

8. 61-րդ կետում հստակեցնել վարման պատրաստականության ձևակերպումը. 

9.  66-րդ կետում հստակեցնել գյուղական ակտիվ ձևակերպումը.

10. 70-րդ կետում հստակեցնել «ինչպես նաև առօրյայում անհրաժեշտ» ձևակերպումը.

11. 83-րդ կետում Հայաստանի Հանրապետության բառերից առաջ լրացնել Իրականացնում է բառերը.

12. 86-րդ և 88-րդ կետերում ընդհանուր հիվանդություններ բառերը փոխարինել ընդհանուր վարակիչ հիվանդություններ բառերով.
13. 89-րդ կետը խմբագրել հաշվի առնելով հավելվածի 17-րդ կետի վերաբերյալ դիտողությունը.

14. 92-րդ կետում հստակեցնել իրականացնում է հաշվետվությունը ձևակերպումը և կենդանիների  հիվանդությունները (վարակիչ, թե ոչ վարակիչ).

15. 109-րդ կետը խմբագրել, հաշվի առնելով, որ բույսերի պաշտպանության միջոցների գրանցման մասին եզրակացությունը համաձայն «Բուսասանիտարիայի մասին» ՀՀ օրենքի 7-րդ հոդվածի 2-րդ և 8-րդ մասերի՝ տալիս է Ծառայությունը.

16. 116-րդ կետը խմբագրել, հաշվի առնելով, որ Հայաստանի Հանրապետության տարածքում թունաքիմիկատների և պարարտանյութերի վաճառքի առանձնահատկությունները սահմանված են ՀՀ կառավարության 2005 թվականի նոյեմբերի 3-ի N 1899-Ն որոշմամբ, իսկ «Առևտրի և ծառայությունների մասին» ՀՀ օրենքի համաձայն՝ նշված միջոցների վաճառքի առանձնահատկությունների նկատմամբ վերահսկողությունը վերապահված է տեղական ինքնակառավարման մարմիններին:
	1. Առաջարկությունը չի ընդունվել:

2. Առաջարկությունը չի ընդունվել:

3. Առաջարկությունն ընդունվել է:

4. Առաջարկությունն ընդունվել է:

5. Առաջարկությունն ընդունվել է:

6. Առաջարկությունն ընդունվել է:

7. Առաջարկությունն ընդունվել է:

8. Առաջարկությունն ընդունվել է:

9. Առաջարկությունն ընդունվել է:

10. Առաջարկությունն ընդունվել է:

11. Առաջարկությունն ընդունվել է:

12. Առաջարկությունն ընդունվել է:

13. Առաջարկությունն ընդունվել է:

14. Առաջարկությունն ընդունվել է:

15. Առաջարկությունն ընդունվել է:

16. Առաջարկությունն ընդունվել է:


	1. Փոփոխություն չի կատարվել, քանի որ նախագծի նշված կետը համապատասխանում է ՀՀ կառավարության 2002 թվականի օգոստոսի 15-ի N 1316-Ն որոշման Հավելված 1-ի 8-րդ կետի, ժա ենթակետի պահանջներին: 

2. Նախագծում փոփոխություն չի կատարվել, քանի որ ինտեգրացված համակարգը վերաբերում է ոչ միայն արտակարգ իրավիճակ ներկայացնող դեպքերին:

3. Նախագծի 36-րդ կետում առաջարկության հիման վրա Կազմակերպում է բառից հետո լրացվել է բնակչության շրջանում բառերը.

4.  38-րդ կետը շարադրվել է համաձայն առաջարկվող խմբագրության:

5. 44-րդ կետում Հայաստանի Հանրապետության բառերից առաջ լրացվել են Իրականացնում է բառերը:
6. 46-րդ կետը շարադրվել է համաձայն առաջարկվող խմբագրության.

7. 58-րդ (ներկայիս՝ 54-րդ) կետը շարադրվել է համաձայն առաջարկվող խմբագրության.

8.61-րդ (ներկայիս՝ 72-րդ) կետում վարման պատրաստականության բառերը հանվել են:

9. 66-րդ կետը, խմբագրման արդյունքում, հանվել է: 

10. 70-րդ (ներկայիս 78-րդ) կետում հստակեցվել է «ինչպես նաև առօրյայում անհրաժեշտ» ձևակերպումը՝ այն համապատասխանեցնելով ՀՀ կառավարության 2012 թվականի   ապրիլի 19-ի N 15 արձանագրային որոշման պահանջներին.

11. Նախագծի 83-րդ (ներկայիս՝ 92-րդ) կետում Հայաստանի Հանրապետության բառերից առաջ լրացվել են Իրականացնում է բառերը:

12. 86-րդ և 88-րդ (ներկայիս` 95-րդ և 96-րդ կետեր) կետերում ընդհանուր հիվանդություններ բառերը փոխարինվել են ընդհանուր վարակիչ հիվանդություններ բառերով:
13. 89-րդ (ներկայիս` 97-րդ) կետը խմբագրվել է՝ հաշվի առնելով հավելվածի 17-րդ կետի վերաբերյալ դիտողությունը:

14. 92-րդ (ներկայիս՝ 101-րդ) կետը շարադրվել է հետևյալ խմբագրությամբ. Իրականացնում է կենդանիների վարակիչ հիվանդությունների վարչական վիճակագրական հաշվառում և դրանց վերաբերյալ հաշվետվություն
15. 109-րդ (ներկայիս՝ 118-րդ) կետը խմբագրվել է, հաշվի առնելով, որ բույսերի պաշտպանության միջոցների գրանցման մասին եզրակացությունը համաձայն «Բուսասանիտարիայի մասին» ՀՀ օրենքի 7-րդ հոդվածի 2-րդ և 8-րդ մասերի՝ տալիս է Սննդամթերքի անվտանգության պետական ծառայությունը.

16. 116-րդ կետը խմբագրվել է առաջարկության հիման վրա: Նշված կետն ներկայացվել է ներկայիս նախագծի 125-128-րդ կետերի ձևով:

	ՀՀ պաշտպանության նախարար
17.12.2012թ. 

N ՊՆ/510-1907
	Դիտողություններ և առաջարկություններ չկան
	-
	-

	ՀՀ տրանսպորտի և կապի նախարար
18.12.2012թ. 

N 01/16.1/13776-12
	1. 170-րդ կետը հանել, քանի որ ընդհանուր օգտագործման տրանսպորտում վարակիչ հիվանդությունների տարածումը կանխելու նպատակով հիգիենիկ պայմանների ապահովումը Հայաստանի Հանրապետության տրանսպորտի և կապի նախարարության իրավասություններից դուրս է:
2.  171-րդ և 173-րդ կետերը միացնել   և շարադրել հետևյալ խմբագրությամբ.

«171. Վտանգավոր բեռների փոխադրումների բնագավառում Հայաստանի Հանրապետության տրանսպորտի և կապի նախարարությունը` 

1) մշակում և իրականացնում է իր բնագավառում պետական քաղաքականությունը. 

2) իր լիազորությունների մասով մշակում է բնագավառը կարգավորող իրավական ակտերի նախագծեր. 

3) իր լիազորությունների սահմաններում հսկողություն է իրականացնում վտանգավոր բեռների փոխադրումների բնագավառում փոխադրման և անհրաժեշտ փաստաթղթերի համար սահմանված պահանջների կատարման նկատմամբ. 

4) վտանգավոր բեռներ փոխադրելու համար տալիս է թույլտվություն, իսկ մարդու համար ախտածին` 1-ին և 2-րդ խմբերի միկրոօրգանիզմներ փոխադրելու դեպքում` նախապես ստանալով Հայաստանի Հանրապետության առողջապահության նախարարության համաձայնությունը. 

5) համաձայնեցնում է վտանգավոր բեռներ փոխադրելու երթուղին Հայաստանի Հանրապետության ոստիկանության հետ, եթե երթուղին անցնում է Երևան քաղաքի վարչական տարածքով` նաև Երևանի քաղաքապետի հետ. 

6) ապահովում է տեղեկությունների փոխանակումը շահագրգիռ գերատեսչությունների և կառույցների միջև. 

7) իրականացնում է օրենքով և այլ իրավական ակտերով սահմանված այլ լիազորություններ»: 

3.  172-րդ կետը  շարադրել հետևյալ խմբագրությամբ. 

«172. Համակարգում է Համաշխարհային փոստային միության ակտերին համապատասխան թույլատրվող կենսաբանական նյութեր պարունակող փոստային առաքանիների  առաքման գործընթացը»:
	1. Առաջարկությունն ընդունվել է:

2. Առաջարկությունն ընդունվել է:

3. Առաջարկությունն ընդունվել է:


	1. Նշված կետը նախագծից հանվել է:

2. 171-րդ և 173-րդ (ներկայիս 185-րդ կետ) կետերը միացվել են և շարադրվել առաջարկվող խմբագրությամբ: 

3.  172-րդ (ներկայիս 186-րդ կետ) կետը շարադրվել առաջարկվող խմբագրությամբ: 

 

	ՀՀ արդարադատության նախարար
17.12.2012թ. 

N 01/193-13
	1. Որոշման նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը: Այսպես` նախագծի վերնագրով և 1-ին կետով նախատեսված է սահմանել տեղական ինքնակառավարման մարմինների իրավասությունը: Մինչդեռ ՀՀ Սահմանադրության 107-րդ հոդվածի 3-րդ մասի համաձայն` համայնքի ղեկավարի լիազորությունները և դրանց իրականացման կարգը սահմանվում են օրենքով: Բացի այդ` Սահմանադրության 5-րդ հոդվածի 2-րդ մասն ամրագրում է, որ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Այդ առումով նախագծի վերնագրից և 1-ին կետից անհրաժեշտ է հանել տեղական ինքնակառավարման մարմիններին վերաբերող դրույթները: Միաժամանակ անհրաժեշտ է նկատի ունենալ նաև հիշյալ նախագծի 80-րդ կետի դրույթները, որոնց համաձայն` տեղական ինքնակառավարման մարմինները գործադրում են «Տեղական ինքնակառավարման մասին», «Երևան քաղաքում տեղական ինքնակառավարման մասին» «Աղբահանության և սանիտարական մաքրման մասին», «Առևտրի և ծառայությունների մասին», «Թափոնների մասին» Հայաստանի Հանրապետության օրենքներով սահմանված իրավասությունները:
2. Նախագծի վերնագրից, 1-ին կետից, նախագծով հաստատվող հավելվածի     1-ին, 2-րդ և 3-րդ կետերից անհրաժեշտ է հանել «տարածքային կառավարման» բառերը, քանի որ տարածքային կառավարման մարմինները պետական կառավարման մարմիններ են:

3. Նախագծի հերթական համարից հետո «Ն» տառն անհրաժեշտ է փոխարինել «Ա» տառով, քանի որ որոշումն իր բնույթով անհատական իրավական ակտ է` հիմք ընդունելով «Իրավական ակտերի մասին» Հայաստանի Հանրապետության օրենքի 2-րդ հոդվածի 5-րդ և 38-րդ հոդվածի 3-րդ մասերի պահանջները: Միաժամանակ` նախագծի 2-րդ կետն անհրաժեշտ է հանել` նկատի ունենալով վերոհիշյալ օրենքի 60-րդ հոդվածի պահանջները:
 4. Նախագծում առկա են իրավական այլ ակտերի նորմերի անհարկի կրկնություններ: Այսպես` նախագծում ամրագրված իրավասությունների մի մասն արդեն իսկ նախատեսված են համապատասխան պետական կառավարման մարմինների կանոնադրություններով, որոնք հաստատվել են ՀՀ կառավարության որոշումներով: Այդ առումով գտնում ենք, որ հիշյալ դրույթներն անհրաժեշտ է վերանայել` նկատի ունենալով «Իրավական ակտերի մասին» ՀՀ օրենքի 45-րդ հոդվածի 1-ին մասի պահանջները:
 5. Նախագծում անհրաժեշտ բոլոր հարցերը կարգավորված չեն: Այսպես` նախագծի 40-րդ կետով նախատեսված է, որ ՀՀ առողջապահության նախարարությունը համակարգում է օտարերկրյա պետություններին աջակցելու համար փորձագետների խմբի ձևավորման գործընթացը: Մինչդեռ պարզ չէ, թե օտարերկրյա պետություններին որ դեպքերում է աջակցություն ցուցաբերվում և ում կողմից են ձևավորվում փորձագետների հիշյալ խմբերը:

 6. Նախագծում առկա են հստակեցման, պարզաբանման և խմբագրման կարիք ունեցող դրույթներ: 1) նախագծի վերնագրի «միջազգային առողջապահական կանոնների տեսակետից» արտահայտությունը բովանդակային առումով հստակեցման կարիք ունի` հաշվի առնելով «Իրավական ակտերի մասին» ՀՀ օրենքի 36-րդ հոդվածի պահանջները:

 2) Նախագծի 35-րդ կետում անհրաժեշտ է հստակեցնել, թե ում են ներկայացվում համապատասխան առաջարկությունները:

 3) Նախագծի 64-րդ կետով նախատեսված է, որ տարածքային կառավարման մարմինները մշակում և ներդնում են մարզի (քաղաքի) տարածքում գործող բժշկական օգնություն և սպասարկում իրականացնող լաբորատորիաների, կլինիկաների ռեգիստր: Մինչդեռ պարզ չէ, թե ինչ լաբորատորիաների և կլինիկաների ռեգիստրի մասին է խոսքը, և ինչ իրավական ակտով են կարգավորվում դրանց հետ կապված հարաբերությունները:

 4) Նախագծի 75-րդ կետում անհրաժեշտ է հստակեցնել «մանուկների և դեռահասների կազմակերպություններ» արտահայտությունը` հաշվի առնելով «Իրավական ակտերի մասին» 36-րդ հոդվածի պահանջները:

 5) Նախագծի 141-րդ կետով նախատեսված դրույթները բովանդակային առումով պարզ չեն և վերանայման կարիք ունեն:
 6) Նախագծի 206-րդ կետն անհրաժեշտ է շարադրել հետևյալ խմբագրությամբ`

«Ապահովում է քրեակատարողական հիմնարկներում պահվող դատապարտյալների և կալանավորված անձանց սննդի օրական միջին չափաբաժինները` ՀՀ կառավարության 2003թ ապրիլի 10-ի 413-Ն որոշման համաձայն»:

 7) Նախագծի 207-րդ կետով նախատեսված են դրույթներ, որոնց համաձայն` ՀՀ արդարադատության նախարարությունն ապահովում է կալանավորվածների և դատապարտյալների համար բնակելի տարածքները մեկ անձի հաշվարկով: Այդ առումով գտնում ենք, որ անհրաժեշտ է հստակեցնել հիշյալ կետով նախատեսված դրույթները` նկատի ունենալով ՀՀ քրեակատարողական օրենսգրքի 73-րդ հոդվածի պահանջները, որոնց համաձայն` ուղղիչ հիմնարկում մեկ դատապարտյալին հատկացվող բնակելի տարածության չափը չի կարող պակաս լինել չորս քառակուսի մետրից։
 7. Օրենսդրական տեխնիկայի կանոնները մասամբ պահպանված չեն:

 1) Նախագծի 57-րդ կետում անհրաժեշտ է «իրավասությունները`» բառից հետո լրացնել «ՀՀ տարածքային կառավարման նախարարության» բառերը:

 2) Նախագծի 152-րդ կետում անհրաժեշտ է ճիշտ նշել ՀՀ կառավարության որոշման կրճատ անվանումը` հիմք ընդունելով «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջները:
 3) Նախագծի 155-րդ կետում անհրաժեշտ է ճիշտ նշել Հայաստանի Հանրապետության կառավարության 2003 թվականի հոկտեմբերի 16-ի N 1304-Ն որոշման ընդունման ամսաթիվը:

 4) Նախագծի 205-րդ կետում «չթույլատրելը» բառն անհրաժեշտ է փոխարինել «չներգրավելը» բառով` նկատի ունենալով ՀՀ կառավարության 2005 թվականի հուլիսի 7-ի N 960-Ն որոշման պահանջները: 

5) Ելնելով վերոգրյալից` գտնում ենք, որ նախագիծն անհրաժեշտ է ամբողջությամբ լրամշակել և համապատասխանեցնել ՀՀ գործող օրենսդրության պահանջներին:
	1. Առաջարկությունն ընդունվել է:

2. Առաջարկությունն ընդունվել է:

3. Առաջարկությունն ընդունվել է:

4. Առաջարկությունն ընդունվել է:

5. Առաջարկությունն ընդունվել է:

6.
1) Առաջարկությունն ընդունվել է:

2) Առաջարկությունն ընդունվել է:

3) Առաջարկությունն ընդունվել է:

4) Առաջարկությունն ընդունվել է:

5) Առաջարկությունն ընդունվել է:

6) Առաջարկությունն ընդունվել է:

7) Առաջարկությունն ընդունվել է:

7.

1) Առաջարկությունն ընդունվել է:

2) Առաջարկությունն ընդունվել է:

3) Առաջարկությունն ընդունվել է:

4) Առաջարկությունն ընդունվել է:

5) Առաջարկությունն ընդունվել է:


	1. Որոշման նախագիծը  համապատասխանեցվել է Հայաստանի Հանրապետության Սահմանադրությանը: Նախագծի վերնագրից և 1-ին կետից հանվել են տեղական ինքնակառավարման մարմիններին վերաբերող դրույթները: Միաժամանակ նկատի են ունեցվել նաև նախագծի 80-րդ կետի դրույթները: Արդարադատության նախարարության մասնագետների հետ քննարկումների արդյունքում 80-րդ կետը հանվել է:
2. Նախագծի վերնագրից, 1-ին կետից, նախագծով հաստատվող հավելվածի     1-ին, 2-րդ և 3-րդ կետերից հանվել են «տարածքային կառավարման» բառերը:
3. Նախագծի հերթական համարից հետո «Ն» տառը փոխարինվել է «Ա» տառով: Միաժամանակ` նախագծի 2-րդ կետը հանվել է:

4. Պետական կառավարման մարմինների կանոնադրություններով հաստատված իրավասությունները վերանայվել են:

5. Նախագծի 40-րդ (ներկայիս կետ 33) կետում հղում է կատարվել ՀՀ կառավարության 2009 թվականի դեկտեմբերի 10-ի N 1446-Ն որոշմանը:
1) Նախագծի վերնագիրը խմբագրվել է՝ հաշվի առնելով փաստաթղթի իրավական կարգավորման հիմնական առարկան և ՀՀ կառավարության 2009 թվականի հոկտեմբերի 22-ի  N 44 արձանագրության 2-րդ կետով հավանության արժանացած արձանագրային որոշման հավելված 2-ով հաստատված Հայաստանի Հանրապետությունում միջազգային առողջապահական (բժշկասանիտարական) կանոնների ներդրման միջոցառումների ծրագրի «Ռազմավարական ուղղություն 1-ին» բաժնի, 2)-րդ ռազմավարության, 3-րդ կետի պահանջները: 

2) Նախագծի 35-րդ կետում (ներկայիս 25-րդ կետի 6)-րդ ենթակետ) կատարվել է համապատասխան լրացում՝ իրավասու մարմիններին՝ համաձայն ՀՀ կառավարության 2002 թվականի  օգոստոսի 15- N 1316-Ն որոշման: Վերջիններս ելնելով հարցի ուղղվածությունից, խնդրից կարող են լինել տարբեր:
3) Նախագծի 64-րդ (ներկայիս՝ 58) կետում հստակեցվել է, թե ինչ կլինիկաների և լաբորատորիաների ռեգիստրի մասին է խոսքը: Վերջիններիս հարաբերությունները կանոնակարգվում են ՀՀ առողջապահության նախարարի 2011 թվականի դեկտեմբերի 15-ի, N 26-Ն, ՀՀ արդարադատության նախարարի 2012 թվականի մարտի 19-ի N 37-Ն, ՀՀ գյուղատնտեսության նախարարի 2011 թվականի դեկտեմբերի 19-ի N 246-Ն, ՀՀ պաշտպանության նախարարի 2011 թվականի դեկտեմբերի 22-ի N 1524, ՀՀ արտակարգ իրավիճակների նախարարի 2012 թվականի փետրվարի 20-ի N 18-Ն, ՀՀ կառավարությանն առընթեր ազգային անվտանգության ծառայության տնօրենի 2011 թվականի դեկտեմբերի 30-ի N 3-Ն, ՀՀ կառավարությանն առընթեր 
ՀՀ ոստիկանության պետի 2012 թվականի հունվարի 27-ի N 1-Ն, ՀՀ կառավարությանն առընթեր քաղաքացիական ավիացիայի գլխավոր վարչության պետի 2012 թվականի հունվարի 16-ի N 7-Ն համատեղ հրամանի (պետական գրանցում թիվ 10012156, 2012 թվականի մարտի 20)
4) Նախագծի 75-րդ (ներկայիս՝ 69)  կետում «մանուկների և դեռահասների կազմակերպություններ» արտահայտությունը հստակեցվել է:
5)  Նախագծի 141-րդ (ներկայիս՝ 123) կետը վերանայվել է և համապատասխանեցվել է «Ոստիկանության մասին» ՀՀ օրենքի դրույթներին
6) Նախագծի 206-րդ (ներկայիս՝ 188) կետը շարադրվել է առաջարկվող  խմբագրությամբ:

7)  Քննարկումների արդյունքում նշված կետը հանվել է:

1) Նախագծի 57-րդ (ներկայիս՝ 50) կետում «իրավասությունները`» բառից հետո լրացվել են «ՀՀ տարածքային կառավարման նախարարության» բառերը:

2) Նախագծի 152-րդ (ներկայիս՝ 134) կետում ճշտվել է ՀՀ կառավարության որոշման կրճատ անվանումը:

3) Նախագծի 155-րդ (ներկայիս՝ 137) կետում ճշտվել է Հայաստանի Հանրապետության կառավարության 2003 թվականի հոկտեմբերի 16-ի N 1304-Ն որոշման ընդունման ամսաթիվը:
4) Նախագծի 205-րդ (ներկայիս՝ 187)  կետում «չթույլատրելը» բառը փոխարինվել է«չներգրավելը» բառով:
5) Նախագիծը լրամշակվել և համապատասխանեցվել է ՀՀ գործող օրենսդրության պահանջներին:

	ՀՀ գյուղատնտեսության նախարարության սննդամթերքի անվտանգության պետական ծառայություն
19.03.2013թ.

04/13.3/437-13
	1.Նախագծի «VI. Գյուղատնտեսության նախարարության իրավասություններ» գլխում ներառված դրույթները վերանայել և տարանջատված սահմանել ՀՀ ԳՆ սննդամթերքի անվտանգության պետական ծառայության (այսուհետ՝ Ծառայություն) իրավասություններին առնչվող դրույթները՝  հաշվի առնելով Հայաստանի Հանրապետության կառավարության 2010 թվականի դեկտեմբերի 30-ի N 1730-Ն որոշմամբ հաստատված կանոնադրության գործառույթները և 2010 թվականի դեկտեմբերի 30-ի         N 1731-Ն որոշումը, որի համաձայն  սննդամթերքի անվտանգության, անասնաբուժության և բուսասանիտարիայի բնագավառներում լիազոր մարմին է հանդիսանում Ծառայությունը:

2.Նախագծի 86-րդ կետը հստակեցման կարիք ունի, քանի որ պարզ չէ, թե ինչ է նշանակում կենդանիների վարակիչ հիվանդությունների վարչական վիճակագրական հաշվառում: Եթե խոսքը գնում է վարակիչ հիվանդությունների ծանուցմանը և գրանցմանը, ապա այն կարգավորված է ՀՀ կառավարության 2008 թվականի դեկտեմբերի 11-ի N 1477-Ն որոշմամբ, որի համաձայն  հիվանդությունների առաջացման դեպքում սահմանված կարգով ծանուցում կատարում է անասնաբուժական ծառայությունը, իսկ ներկայում վարակիչ հիվանդությունների և կատարված անասնահամաճարակային պետական միջոցառումների մասին հաշվետվությունները պետք է ներկայացնեն պայմանագրային հիմունքներով աշխատող անասնաբույժները, որոնք գյուղատնտեսության նախարարության աշխատողներ չեն համարվում:

2. 3.Նախագծի 92-րդ կետի «մասնակցում է համընդհանուր լաբորատոր ցանցին» բառերը, պարզաբանման կարիք ունեն  քանի որ անհասկանալի է թե խոսքը ինչի մասին է: 

4.Նախագծի 96, 99, 100, 101, 102, 104, 107, 109-րդ կետերը և 110-րդ կետի 1-ին ենթակետով սահմանված դրույթները վերաբերում են Ծառայության գործառույթներին, ուստի, հիմք ընդունելով ՀՀ կառավարության 2010 թվականի դեկտեմբերի 30-ի N 1730-Ն որոշմամբ հաստատված Ծառայության կանոնադրության 9-րդ կետի դրույթները,  նշված կետերը անհրաժեշտ է վերանայել և սահմանել ոչ գյուղատնտեսության նախարարության իրավասություններ ձևակերպմամբ: 

5. Նախագծի 105-րդ կետը հստակեցման կարիք ունի, քանի որ պարզ չէ, թե խոսքը ինչ ռիսկերի և ինչ գործողությունների մասին է: Եթե խոսքը գնում է սննդամթերքի անվտանգության, անասնաբուժության և բուսասանիտարական  ռիսկերի մասին, ապա այդ դեպքում ռիսկերի վերլուծությունն իրականացնում է Ծառայությունը:

6. Նախագծի 106-րդ կետում անհասկանալի է կամ հստակեցման կարիք ունի ձևակերպումը, քանի որ ՀՀ կառավարության 2010 թվականի դեկտեմբերի 30-ի N 1730-Ն որոշմամբ և այլ իրավական ակտերով սահմանված է Ծառայության և այլ պետական մարմինների, այդ թվում ՀՀ առողջապահության նախարարության հետ փոխհամագործակցությունը և փոխտեղեկատվությունը, ուստի պարզ չէ, թե ինչ գործողություն կամ ինչ է ընդհանրապես ենթադրվում «Ապահովում է» ձևակերպման մեջ: 


	1.Առաջարկությունն ընդունվել է:

2.Առաջարկությունն  ընդունվել է մասամբ:  

3. Առաջարկությունը չի ընդունվել`  հարցը պարզաբանվել  և համաձայնեցվել է  աշխատանքային կարգով ՀՀ գյուղատնտեսության նախարարության սննդամթերքի անվտանգության ծառայության հետ:

4.Առաջարկությունն ընդունվել է:

5. Առաջարկությունն  ընդունվել  է:

6.Առաջարկությունն ընդունվել է:
	1.Փաստաթղթում կատարվել են համապատասխան փոփոխություններ:
 Նախագծի 96, 99, 100, 101, 102, 104, 107, 109 կետերում և 110 կետի 1-ին ենթակետում լրացվել է «Սննդամթերքի անվտանգության պետական ծառայությունը» բառերը:

2. Համաձայն ՀՀ կառավարության 2002 թվականի սեպտեմբերի 5-ի թիվ 1516-Ն որոշման 8-րդ կետի դ ենթակետով վարչական վիճակագրական հաշվետվությունների ձևերի հաստատում և հավաքագրված տվյալների ու տեղեկությունների հիման վրա վարչական վիճակագրական ռեգիստրների վարումը ՀՀ գյուղատնտեսության նախարարության գործառույթն է:

Միաժամանակ նախագծի 86-րդ կետում «հաշվետվություն» բառը փոխարինվել է «ռեգիստրների վարում» բառերով:

3.«Համընդհանուր լաբորատոր ցանցին» վերաբերող դրույթները ամրագրված են «Համընդհանուր լաբորատոր ցանցի ստեղծման ռազմավարական ծրագիրը և միջոցառումների ցանկը հաստատելու մասին» Հայաստանի Հանրապետության կառավարության որոշման նախագծում, որի շուրջ բազմիցս քննարկումներ են կազմակերպվել ՀՀ կառավարությունում ՀՀ գյուղատնտեսության սննդամթերքի անվտանգության ծառայության հետ համատեղ և վերջիններիս կողմից ներկայացված առաջարկությունների հիման վրա նախագիծը   լրամշակվել  և ներկայացվել է ՀՀ կառավարություն: «Համընդհանուր լաբորատոր ցանցի ստեղծման ռազմավարական ծրագիրը և միջոցառումների ցանկը հաստատելու մասին» Հայաստանի Հանրապետության կառավարության որոշման նախագծի մշակման համար հիմք են հանդիսացել ՀՀ կառավարության 2009 թվականի հոկտեմբերի 22-ի N 44 արձանագրային որոշման հավելված 2-ի «Ռազմավարական ուղղություն 2-րդ» բաժնի, 2)-րդ ռազմավարության, 1-ին կետը և  ՀՀ կառավարության 2012 թվականի օգոստոսի 9-ի N  1055-Ն որոշման Հավելված 1-ի, 44-րդ կետի պահանջները: 

4.Փաստաթղթում կատարվել է համապատասխան փոփոխություն: 

Նախագծի 96, 99, 100, 101, 102, 104, 107, 109 կետերում և 110 կետի 1-ին ենթակետում լրացվել է «Սննդամթերքի անվտանգության պետական ծառայությունը» բառերը:

5.Փաստաթղթում կատարվել է համապատասխան փոփոխություն: Նախագծի 105-րդ կետը, Սննդամեթերքի անվտանգությւան պետական ծառայության հետ քննարկումների արդյունքում խմբագրվել է հետևյալ բովանդակությամբ` «Իրականացնում է ռիսկերի վերլուծություն և վերլուծության հիման վրա գործողությունների մոնիթորինգ»: 

6.Փաստաթղթում կատարվել է համապատասխան փոփոխություն: Նախագծի 106-րդ կետը, Սննդամեթերքի անվտանգության պետական ծառայության հետ քննարկումների արդյունքում խմբագրվել է հետևյալ բովանդակությամբ. «ՀՀ կառավարության 2010 թվականի օգոստոսի 26-ի թիվ 1138-Ն որոշման և այլ իրավական ակտերով սահմանված կարգով   փոխհամագործակցում  և ապահովում է փոխտեղեկատվություն Ազգային համակարգող մարմնի հետ»:


ՀՀ ԱՌՈՂՋԱՊԱՀՈՒԹՅԱՆ 

ՆԱԽԱՐԱՐԻ ՊԱՇՏՈՆԱԿԱՏԱՐ`  
                           
                                           ԴԵՐԵՆԻԿ ԴՈՒՄԱՆՅԱՆ






